
1

O dragonciño Mu vivía coa súa nai

e co seu pai no coto dun monte,

dentro dunha grande árbore.

2

A súa pel era escamada e dun verde azulado e brillante.

As súas ás eran rosas e irisdiscentes a as súas poutas

parecían de almafín.

3

A súa nai, Ro, era bonita, coa súa pel

dourada e as súas ás púrpuras, e o seu

pai, Bing, tiña unhas fermosas ás vermellas

e unha garrida pel con manchas.

4

O dragonciño Mu era moi bo.

Mantiña limpas as ás e cortábase

as unllas el só.

5

Adoitaba comer rápido o que lle puñan diante,

a non ser que verdadeiramente lle disgustase moito.

6

O dragonciño Mu

aprendera a non queimar

á xente e a non prender

lume no bosque coas

labaradas do seu

fociño.

7

A súa nai e o seu pai estaban orgullosos

del e únecamente se alporizaban co seu

costume de xogar nas lameiras.

8

Todos os días Mu collía o autobús escolar

de cor verde para ir á escola.

9

Ao dragonciño Mu gustáballe xuntarse cos amigos

na escola e xogar ao “Brontosaurus” ou “Saltoposucus” e,

de cando en vez, ao “Tyrannosaurus Rex”.

10

Pasabao ben coas randeeiras

porque, se movía as ás, caseque

chegaba ao ceo.

11

Ao dragonciño Mu gustáballe aprender

dragonés e sabía escribir limpo e claro

coas súas poutas.

12

Non era tan bo en matemáticas dragonesas

e de cando en cando mesturaba as lagartixas

raiadas coas moscas azules.

13

Agradáballe a xeografía e aprender sobre

outras serras e mares onde moraban distintos

dragóns de cores.

14

Pero o que máis lle gustaba de todo era a historia.

15

Divertíase moito cando aprendía

sobre os grandes dragóns do

pasado: Cing o valente e o grande

rei Mong. Lía cousas da coñecida

dragonesa Tu que salvara Dragonia

dos seus nemigos cunha estratexia

de reptil.

16

Mu arelaba ser forte e bravo como

Cing e Mong e rápido e intelixente como Tu.

Soñaba cun glorioso futuro dragonesco.

17

Un día o dragonciño Mu volveu á súa

casa na grande árbore e achou a Ro e

Bing a facer as maletas. Dixeronlle

a Mu que ían marchar todos un ano

a un lonxano país chamado Europa.

18

O dragonciño Mu tivo que 

mirar nos libros da escola 

onde estaba ese país.

19

Ro e Bing pecharon a casa e a familia de

dragóns saiu para o seu novo fogar.

20

En Europa non había árbores grandes abondo

para que a familia de dragóns vivise neles.

Xa que logo alugaron unha casa.

O dragonciño Mu tiña a súa propia habitación.

Era cadrada en vez de ter a forma dunha árbore

e Mu encontrouna estraña.

21

Alomenos había barro no xardín

cando chovía.

22

Agora Ro e Bing non se amuaban

cando Mu xogaba no barro, porque

se decataban de que tiña morriña

de Dragonia.

23

En Europa o dragonciño Mu iba á escola

nun autobús amarelo.

24

Os seus compañeiros

viñan de moitas partes

diferentes do país.

25

Luiza e Zdravko viñan de Bulgaria

e Francesca e Alessandro de Italia,

Miguel e Elena de España e Bélxica,

Alenca de Polonia e Alemania.

Siggi nacera en Islandia.

Dimitris era de Grecia e Aidan

de Irlanda.

¿Cómo se entendían

entre eles?

26

Ao dragonciño Mu fixeronselle dificilísimas

as clases de xeografía.

27

Tiña que sumar

peras e mazás 

28

... e tamén ás veces

mesturábaas.

29

Tivo que aprender novas letras e

palabras, desque descubriu que os

seus novos amigos falaban diferentes

tipo de europeo.

30

En Dragonia non había máis ca un tipo de

dragonés e todos os días os dragonciños

repondían “Bo, Kik” ou “Bo, Nak” aos seus

mestres, o que quería dicir “Si, Señora Dragona”

ou “Si, Señor Dragón” ou ás veces

“Ser” que era “Non”.

31

Pero agora oía aos seus amigos

dicir “Si” e “Oui” e “Ne” e...

32

E todos querían dicir “Bo”.

33

E ás veces dicían “No” e “Nyet”

e “Non” e “Nein” e era

“Ser”.

34

Nas clases de historia o dragonciño Mu tamén

se confundía. En Europa non tiñan sona Cing

e Mong nin a coñecida dragonesa Tu.

35

Os seus compañeiros sabían

de Ricardo Corazón de León,

Napoleón, Garibaldi, Colón, Njal,

Afonso o Sabio, Aspazija,

Pugachev e Khan Krum.

Pero Mu non oira nunca falar deles.

36

As agachadas choraba cando andaba a xogar

no barro despois da escola.

37

Un día, os amigos de Mu preguntáronlle por Dragonia. Contoulles sobre as casas

nas árbores nos petoutos e sobre os autobuses verdes. Ensinoulles a escribir en dragonés

e amosoulles como dicir “Bo” e mesmo “Ser”. Faloulles das lagartixas raiadas, das xigantescas

moscas azules, e de Cing, Mong e a famosa dragonesa Mu.

38

Os sues amigos quedaron abraiados ao saberen

dun mundo tan lonxano como Dragonia, onde

ninguén oira falar de Napoleón, Njal e Khan Krum.

Pensaron que sería bo se todos aprendían 

máis sobre todos.

39

O dragonciño Mu ensinou os seus amigos

a xogar ao Brontosaurus e ao Saltoposucus

e aprendeulles despois como fan os dragóns

nas randeeiras.

40

Francesca, Miguel, Dimitris e máis todos

os compañeiros de clase de Mu dixeronlle

que ben lles gustaría ter ás fermosas e fortes

como as súas.

41

O dragonciño foise sentindo mellor.

Nos recreos xogaban ao Brontosaurus

ou ás agachadas ou aos piratas.

42

O dragonciño Mu dixo aos seus amigos

que cecais poderían ir onda el de visita

cando volvese á súa casa en Dragonia.

Ro e Bing dixeronlle que lles parecía

ben a idea.

43

Pero antes da volta, a familia de dragóns decidiu

pasar algún tempo noutra parte de Europa.

Mu despediuse e invitou aos amigos a que

fosen visita-lo.

44

Poucos meses despois todos o

fixeron e pasarono moi ben.

45

¿Onde foron Mu e

a súa familia?

¿Por que non o adiviñas?

46

Ise será o seguinte capítulo

na vida do dragonciño Mu.

47

¿Quererías escribi-lo?
